
koppað báðar vegir seint í 
dystinum, kanska serliga til 
TB tá ið Mads Raben fekk 
stóran málmøguleika tríggjar 
minuttir fyri leiklok, men tað 
kom einki mál og dysturin 
endaði 0-0.

Við javnleikinum í dag tví
faldaði TB um stitatalið og 

er farið frá einum upp á tvey 
stig. ÍF hevur nú 10 stig og 

andar grannarnar úr Víkingi 
í nakkan.

HB framvegis 
fult stigatal
HB sat á tí mesta í fyrra 
hálvleiki og spældi seg 
eisini í nakrar góðar 

støður, men Skála vardi 
væl fyri og slapp til hálv

leiks við 0-0.
Í seinna hálvleiki skuldi 

HB tó ikki brúka langa tíð 
um at leggja seg á odda. Eftir 
góðum fimm minuttum vísti 
Pætur Petersen vegin til málið 
og legði heimaliðið á odda 1-0, 
og korterið aftaná øktu René 
Shaki Joensen og Øssur M. Dal
búð til 2-0 og 3-0.

Eftir hetta var ongantíð 
nakar vandi á ferð hjá HB, sum 
við 3-0-sigri á Skála varðveitir 
fulla stigatalið og hevur nú 21 
stig fyri fyrstu sjey dystirnar.

trondur@sosialurin.fo

B36 hevur eitt væl betri lið 
enn EB/Streymur, men hann 
harmast kortini um, at tað ikki 
eydnaðist hansara monnum at 
vinna stig í Gundadali í kvøld:

-Teir høvdu hálvanannan 
málmøguleika í fyrra hálvleiki, 
og teir skoraðu tvey mál. Vit 
minkaðu um munin til 3-1, tá 

ið tað restaðu 21 minuttir. Tá 
høvdu vit fatur í rætta enda
num. Í staðin var tað B36, sum 
sektaði okkum, tá ið vit løgdu 
nógv fyri í álopinum, sigur EB/
Streyma venjarin.

Meinhard E. Olsen økti til 
4-1 í næstsíðsta minutti. Verjan 
royndi at varpa bóltin burtur. 

Hann datt fyri føturnar á Mein
hardi, sum úr vinstru sendi 
bóltin í handara síðunetið.

Málleyst í Trongisvági
Tað var ikki tað nógva av skip
aðum spæli, og tað var eisini 
langt ímillum teir upplagdu 
møguleikarnar. Tað kundi 

Kvinnufótbóltur:

Betri deildin menn støðan
#	 LIÐ	 D	 V	 J	 T	 MF	 MÍ	 MM	 STIG

1	 HB	 7	 7	 0	 0	 20	 3	 17	 21 
2	 NSÍ	 7	 5	 1	 1	 19	 3	 16	 16
3	 KÍ	 7	 5	 1	 1	 20	 6	 14	 16 
4	 B36	 7	 5	 0	 2	 22	 12	 10	 15
5	 Víkingur	 7	 3	 2	 2	 11	 11	 0	 11 
6	 ÍF	 7	 3	 1	 3	 10	 16	 -6	 10
7	 EB/S	 7	 2	 0	 5	 5	 13	 -8	 6 
8	 TB	 7	 0	 2	 5	 3	 11	 -8	 2
9	 AB	 7	 0	 2	 5	 3	 22	 -19	 2 
10	 SKÁLA	 7	 0	 1	 6	 6	 22	 -16	 1

Betri deildin kvinnur 
4. umfar: Føroya­
meistararnir hava 
framvegis vind 
í seglunum, og 
úrslitini í hinum 
dystunum lagaðu 
seg aftur til fyrimun 
fyri oddaliðið

Tróndur Arge

Fjórða umfar í Betri Deild
ini hjá kvinnum varð spælt 
í góðveðrinum kring landið 
sunnudagin. Føroyameistar
arnir hava framvegis vind í 
seglunum, og úrslitini í hinum 
dystunum lagaðu seg aftur 
til fyrimun fyri oddaliðið úr 
Klaksvík, skrivar Fótbóltssam
bandið í samanumtøku av 4. 
umfari.

HB-ÍVB 1-1
Tað var eitt svangt og tendrað 
HB lið við nýggjum venjara 
á odda, sum tók ímóti ÍVB í 
Gundadali. Heimaliðið legði 
eisini betri fyri í dystinum, men 
megnaði ikki at fáa stórvegis 
málmøguleikar burturúr. Ikki 
fyrr enn eitt korter inn í seinna 
hálvleik, tá Kára Djurhuus 
skjeyt sítt fyrsta mál fyri HB 
og legði heimaliðið á odda 1-0. 

Leiðslan helt sær heilt til 
fimm minuttir fyri leiklok, tá 
Hjørdis Rasmusdóttir stútaði 
bóltin í málið eftir eitt innkast, 
sum var longt inn í brotsteigin. 
Harvið tryggjaði hon ÍVB 
javnleikin, sum heldur tær 
frammanfyri HB á stigatalvuni. 
Hetta var samstundis triði 1-1 
javnleikurin hjá HB á rað, og 
trýst er nú av álvara á teimum 
undan útidystinum móti EBS/
Skála komandi hóskvøld.

NSÍ-B36 1-1
Eystanstevnudysturin gjørd
ist júst so javnur og spennandi, 
sum væntað var framman

undan. B36 var meira á bólti
num í byrjanini av dystinum, 
men NSÍ kom so líðandi meira 
við og hevði eisini vanda
miklaru atsóknirnar móti máli
num. Innanfyri fáar minuttir 
rakti heimaliðið stengurnar 
tvær ferðir, men inn vildi bólt
urin ikki, og tá liðini fóru til 
hálvleiks, var støðan framvegis 
0-0. 

Seinni hálvleikur var tó ikki 
meira enn byrjaður, tá B36 kom 
á odda. Flestu møguleikarnir 
hjá teimum í dystinum komu 
ígjøgnum Ester Ellingsgaard 
í høgru síðu, og tað var eisini 
hon, sum legði gestirnar á odda 
í 48. minutti.

Eftir eina løtu við jøvnum 
spæli og fleiri fínar møguleikar 
til NSÍ, sendi Heidi Sevdal eitt 
frálíkt langskot í netið til 1-1 í 
68. minutti. Stórur spenningur 
var í endanum av dystinum, 
har serliga NSÍ legði stórt trýst 
á gestirnar, men alt uttan úrslit.

Dysturin endaði sostatt við 
javnleiki og einum stigi í part. 
Eftir dystin vann B36 brots

sparkkappingina um eystan
stevnusteypið.

KÍ-EBS/Skála 3-0
Oddaliðið lat ongantíð nakran 
iva vera um støðuna í dystinum 
í Klaksvík, har KÍ greiddi sína 
skyldu móti EBS/Skála. Heima
liðið var omaná allan dystin, 
og miðskeiðis í fyrra hálvleiki 
fingu tær tvey skjót mál, sum 
løgdu lunnar undir sigurin, 
og í báðum førum átti Evy á 
Lakjuni næstseinasta fótin.

Fyrst sendi hon bóltin innum 
verjuna hjá mótstøðuliðnum, 
beint fyri føturnar á Sigrun 
Sirdal, sum skoraði til 1-0, og 

bert tveir minuttir seinni legði 
Evy bóltin innfyri málið, har 
Malena Olsen setti hann inn til 
2-0.  Beint fyri hálvleik skoraði 
Eyðvør Klakstein til 3-0, sum 
eisini gjørdist endaliga úrslitið 
av dystinum.

Við sigrinum og úrslitunum í 
hinum báðum dystunum hevur 
KÍ nú økt um leiðsluna í lands
kappingini, har tær nú eru seks 
stig frammanfyri B36, sum er 
á øðrum plássi. Og júst hesi 
bæði liðini hittast í Gundadali 
í næsta umfari, sum verður 
spælt hóskvøldið.

trondur@sosialurin.fo

Sigursrøðin hjá KÍ heldur fram
Betri deildin kvinnur støðan

#	 LIÐ	 D	 V	 J	 T	 MF	 MÍ	 MM	 STIG

1	 KÍ	 4	 4	 0	 0	 8	 2	 6	 12 
2	 B36	 4	 1	 3	 0	 6	 3	 3	 6
3	 NSÍ	 4	 1	 2	 1	 6	 3	 3	 5 
4	 ÍF/Víkingur/B68	4	 1	 1	 2	 4	 7	 -3	 4
5	 HB	 4	 0	 3	 1	 5	 6	 -1	 3 
6	 EBS/Skála	 4	 0	 1	 3	 1	 9	 -8	 1


